
W Gabra tal-gurisprudenza

SENTENZA TAL-QORTI GENERALI (Ir-Raba’ Awla Estiza)

20 ta’ Settembru 2019*

“Rikors ghal annullament — Politika estera u ta’ sigurta komuni — Mizuri restrittivi mehuda fir-rigward
tas-sitwazzjoni fil-Venezwela — Rikors ipprezentat minn Stat terz — Nuqqas ta’ incidenza diretta —
Inammissibbilta”

Fil-Kawza T-65/18,
Ir-Repubblika Bolivarjana tal-Venezwela, irrapprezentata minn F. Di Gianni u L. Giuliano, avukati,
rikorrenti,

Vs

II-Kunsill tal-Unjoni Ewropea, inizjalment irrapprezentat minn P. Mahni¢ u L. Ozola,
sussegwentement minn P. Mahni¢ u A. Antoniadis, bhala agenti,

konvenut,

li ghandha bhala suggett talba bbazata fuq l-Artikolu 263 TFUE u intiza ghall-annullament, 1-ewwel
nett, tar-Regolament tal-Kunsill (UE) 2017/2063 tat-13 ta’ Novembru 2017 dwar mizuri restrittivi
fid-dawl tas-sitwazzjoni fil-Venezwela (GU 2017, L 295, p. 21), it-tieni nett, tar-Regolament ta’
Implimentazzjoni tal-Kunsill (UE) 2018/1653 tas-6 ta’ Novembru 2018 li jimplimenta
r-Regolament 2017/2063 (GU 2018, L 276, p. 1), u, it-tielet nett, tad-Decizjoni tal-Kunsill
(PESK) 2018/1656 tas-6 ta’ Novembru 2018 li temenda d-Decizjoni (PESK) 2017/2074 dwar mizuri
restrittivi fid-dawl tas-sitwazzjoni fil-Venezwela (GU 2018, L 276, p. 10), sa fejn id-dispozizzjonijiet
taghhom jikkonc¢ernaw ir-Repubblika Bolivarjana tal-Venezwela,

IL-QORTI GENERALI (Ir-Raba’ Awla Estiza),

komposta minn H. Kanninen, President, J. Schwarcz, C. Iliopoulos, L. Calvo-Sotelo Ibanez-Martin
(Relatur) u I. Reine, Imhallfin,

Registratur: F. Oller, Amministratur,
wara li rat il-procedura bil-miktub u wara s-seduta tat-8 ta’ Frar 2019,

taghti 1-prezenti

* Lingwa tal-kawza: I-Ingliz.

MT

Sentenza

Il-fatti li wasslu ghall-kawza

Fit-13 ta’ Novembru 2017, il-Kunsill tal-Unjoni Ewropea adotta d-Decizjoni (PESK) 2017/2074 dwar
mizuri restrittivi fid-dawl tas-sitwazzjoni fil-Venezwela (GU 2017, L 295, p. 60). Din id-decizjoni
tinkludi, l-ewwel nett, projbizzjoni li jigu esportati lejn il-Venezwela armi, taghmir militari jew taghmir
iehor li jista’ jintuza ghal finijiet ta’ repressjoni interna, kif ukoll taghmir, teknologija jew softwer ta’
monitoragg. It-tieni nett, hija tinkludi projbizzjoni li 1-Venezwela tigi pprovduta servizzi finanzjarji,
teknici jew ta’ xort'ohra b’rabta ma’ dan it-taghmir u dawn it-teknologiji. Hija tipprovdi, fit-tielet lok,
l-iffrizar tal-fondi u tar-rizorsi ekonomici ta’ persuni, ta’ entitajiet u ta’ organi. Skont il-premessa 1
taghha, id-Decizjoni 2017/2074 tirrispondi ghad-deterjorament kontinwu tad-demokrazija, tal-istat
tad-dritt u tad-drittijiet tal-bniedem fil-Venezwela.

It-tieni paragrafu tal-Artikolu 13 tad-Decizjoni 2017/2074 jipprovdi li din id-decizjoni ghandha
tinzamm taht ezami kostanti u ghandha tigi mgedda jew emendata, kif xieraq, jekk il-Kunsill iqis li
l-ghanijiet taghha ma jkunux intlahqu. L-ewwel paragrafu tal-istess artikolu kien jipprovdi, fil-verzjoni
inizjali tieghu, 1li d-De¢izjoni 2017/2074 kienet applikabbli sal-14 ta’ Novembru 2018. Fis-
6 ta’ Novembru 2018, id-De¢izjoni tal-Kunsill (PESK) 2018/1656, li temenda d-De¢izjoni 2017/2074
(GU 2018, L 276, p. 10), estendiet il-validita taghha sal-14 ta’ Novembru 2019 u emendat l-entrata 7
tal-Anness I tal-imsemmija decizjoni, li tikkoncerna lil wahda mill-persuni kkoncernati mill-iffrizar
tal-assi finanzjarji.

Fit-13 ta’ Novembru 2017, il-Kunsill adotta wkoll ir-Regolament (UE) 2017/2063 dwar mizuri restrittivi
fid-dawl tas-sitwazzjoni fil-Venezwela (GU 2017, L 295, p. 21), abbazi tal-Artikolu 215(2) TFUE u
tad-Decizjoni 2017/2074.

L-Artikolu 2 tar-Regolament 2017/2063 jippreciza li ghandu jkun ipprojbit li jigu pprovduti lil kull
persuna fizika jew guridika, lil kull entita jew lil kull organu fil-Venezwela jew ghall-finijiet ta’ uzu fdan
il-pajjiz assistenza teknika, servizzi ta’ senserija, finanzjament jew ghajnuna finanzjarja u servizzi ohra
relatati mal-beni u t-teknologiji elenkati fil-Lista Militari Komuni tal-Unjoni Ewropea, adottata
mill-Kunsill fis-17 ta’ Marzu 2014 (GU 2014, C 107, p. 1).

L-Artikolu 3 u l-Anness I tar-Regolament 2017/2063 jipprovdu li huwa pprojbit ukoll il-bejgh,
il-provvista jew l-esportazzjoni ta’ taghmir li jista’ jintuza ghal finijiet ta’ repressjoni interna, bhalma
huma l-armi, il-munizzjon, il-vetturi kontra l-irvellijiet jew li jservu ghat-trasferiment ta’ prigunieri jew
ukoll sustanzi esplozivi u l-provvista ta’ assistenza teknika, ta’ servizzi ta’ senserija, ta’ finanzjament jew
ta’ ghajnuna finanzjarja jew ta’ servizzi ohra relatati ma’ dan it-taghmir lil kull persuna fizika jew
guridika, kull entita jew kull organu fil-Venezwela jew ghall-finijiet ta’ uzu fdan il-pajjiz.

L-Artikolu 4 tar-Regolament 2017/2063 jipprevedi li, b’deroga mill-Artikoli 2 u 3 ta’ dan ir-regolament,
l-awtoritajiet kompetenti tal-Istati Membri jistghu jawtorizzaw certi operazzjonijiet taht dawk
il-kundizzjonijiet li huma jqisu xierqa.

Hlief b’awtorizzazzjoni minn qabel tal-awtoritajiet kompetenti tal-Istati Membri, I-Artikoli 6 u 7 u
l-Anness II tar-Regolament 2017/2063 jipprojbixxu l-bejgh, il-provvista jew l-esportazzjoni tat-taghmir,
tat-teknologiji jew tas-softwer ta’ spezzjoni tal-pakketti, ta” intercettar ta’ netwerks, ta’ monitoragg, ta’
disturbazzjoni u ta’ rikonoxximent vokali, kif ukoll il-provvista ta’ assistenza teknika, servizzi ta’
senserija, ghajnuna finanzjarja u servizzi ohra relatati mal-imsemmija taghmir, teknologiji u softwer lil
kull persuna fizika jew guridika, kull entita jew kull organu fil-Venezwela jew ghall-finijiet ta’ uzu fdan
il-pajjiz.

Skont 1-Artikolu 20 tar-Regolament 2017/2063, il-projbizzjonijiet imsemmija iktar ’il fuq japplikaw:
“(a) fit-territorju tal-Unjoni, inkluz fl-ispazju tal-ajru taghha;

(b) abbord kull ingenju tal-ajru jew kull bastiment taht il-gurizdizzjoni ta’ Stat Membru;

(c) ghal kull persuna fit-territorju tal-Unjoni jew barra minnu li tkun cittadina ta’ Stat Membru;

(d) ghal kull persuna guridika, entita jew korp guridiku, fit-territorju tal-Unjoni jew barra minnu, li
jkunu inkorporati jew kostitwiti skont il-ligi ta’ Stat Membru;

(e) ghal kull persuna guridika, entita jew korp fir-rigward ta’ kwalunkwe kummerc li jkun sar,
interament jew parzjalment, fl-Unjoni.”

L-Artikoli 8 sa 11 u l-Annessi IV u V tar-Regolament 2017/2063 jipprevedu, barra minn hekk, bla
hsara ghal eccezzjonijiet, l-iffrizar tal-assi finanzjarji ta’ certi persuni fizici jew guridic¢i, entitajiet jew
organi, kif ukoll il-projbizzjoni li dawn l-assi jitqieghdu ghad-dispozizzjoni taghhom.

L-Artikolu 17(4) tar-Regolament 2017/2063, fl-ahhar nett jippreciza li “[i]l-lista li tinsab fl-Annessi IV
u V ghandha tigi riveduta fintervalli regolari u mill-inqas kull 12-il xahar”. Fis-6 ta’ Novembru 2018,
ir-Regolament ta’ Implimentazzjoni tal-Kunsill (UE) 2018/1653, li jimplimenta r-Regolament (UE)
2017/2063 (GU 2018, L 276, p. 1), emenda l-entrata 7 tal-Anness IV tal-imsemmi regolament, dwar
wahda mill-persuni kkon¢ernati mill-iffrizar tal-assi finanzjarji.

Il-procedura u t-talbiet tal-partijiet

Permezz ta’ att ipprezentat fir-Registru tal-Qorti Generali fis-6 ta’ Frar 2018, ir-Repubblika Bolivarjana
tal-Venezwela ressqet dan ir-rikors kontra r-Regolament 2017/2063, sa fejn id-dispozizzjonijiet tieghu
jikkonc¢ernawha.

B'att separat, ipprezentat fir-Registru tal-Qorti Generali fit-3 ta’ Mejju 2018, il-Kunsill qajjem
ecéezzjoni ta’ inammissibbilta skont Il-Artikolu 130 tar-Regoli tal-Procedura tal-Qorti Generali.
Ir-Repubblika Bolivarjana tal-Venezwela pprezentat l-osservazzjonijiet taghha dwar din l-ec¢ezzjoni fis-
27 ta’ Gunju 2018.

Fuq proposta tar-Raba’ Awla, il-Qorti Generali ddecidiet, fis-17 ta’ Ottubru 2018, skont I-Artikolu 28
tar-Regoli tal-Procedura, li tirrinvija 1-kawza quddiem kullegg gudikanti estiz.

Fuq proposta tal-Imhallef Relatur, il-Qorti Generali (Ir-Raba’ Awla Estiza) iddecidiet, konformement
mal-Artikolu 130(6) tar-Regoli tal-Procedura, 1i tiftah il-fazi orali tal-pro¢edura, limitata
ghall-ammissibbilta tar-rikors. Fil-kuntest tal-mizuri ta’ organizzazzjoni tal-procedura previsti
fl-Artikolu 89 tar-Regoli tal-Pro¢edura, il-Qorti Generali (ir-Raba’ Awla Estiza) talbet ukoll lill-partijiet
sabiex, bil-miktub, iwiegbu domanda. Il-partijiet wiegbu ghal din l-istedina permezz ta’ ittri tal-
14 ta’ Dicembru 2018.

Permezz ta’ att separat ipprezentat fir-Registru tal-Qorti Generali fis-17 ta’ Jannar 2019, ir-Repubblika
Bolivarjana tal-Venezwela, abbazi tal-Artikolu 86 tar-Regoli tal-Procedura, adattat ir-rikors, b'mod li
dan gie jirrigwarda wkoll id-Decizjoni 2018/1656 u r-Regolament ta’ Implimentazzjoni 2018/1653, sa
fejn id-dispozizzjonijiet taghhom jikkoncernawha. II-Kunsill irrisponda ghan-nota ta’ adattament fil-
5 ta’ Frar 2019.

Ir-Repubblika Bolivarjana tal-Venezwela titlob lill-Qorti Generali joghgobha:

— tannulla, l-ewwel nett, ir-Regolament 2017/2063, it-tieni nett, ir-Regolament ta’
Implimentazzjoni 2018/1653 u, it-tielet nett, id-Decizjoni 2018/1656, sa fejn id-dispozizzjonijiet
taghhom jikkoncernawha;

— tikkundanna lill-Kunsill ghall-ispejjez.

Fl-ec¢ezzjoni ta’ inammissibbiltd, il-Kunsill jitlob lill-Qorti Generali joghgobha:

— tichad ir-rikors;

— tikkundanna lir-Repubblika Bolivarjana tal-Venezwela ghall-ispejjez.

Fl-osservazzjonijiet taghha dwar l-e¢Cezzjoni ta’ inammissibbilta, ir-Repubblika Bolivarjana
tal-Venezwela titlob lill-Qorti Generali joghgobha tichad 1-e¢¢ezzjoni ta’ inammissibbilta.

It-trattazzjoni tal-partijiet u r-risposti taghhom ghad-domandi tal-Qorti Generali dwar l-ammissibbilta
nstemghu fis-seduta tat-8 ta’ Frar 2019.

Id-dritt
Fugq ir-rikors sa fejn jirrigwarda r-Regolament 2017/2063

Osservazzjoni preliminari

Fir-rikors, ir-Repubblika Bolivarjana tal-Venezwela talbet l-annullament tar-Regolament 2017/2063, sa
fejn id-dispozizzjonijiet taghha jikkoncernawha.

Fit-talba tieghu intiza sabiex tinghata decizjoni dwar l-ammissibbilta tar-rikors minghajr ma jigi ttrattat
il-mertu, il-Kunsill ikkunsidra li, billi fformulat it-talba taghha b’dan il-mod, ir-Repubblika Bolivarjana
tal-Venezwela kienet qieghda tirreferi ghall-Artikoli 2, 3, 6 u 7 tar-Regolament 2017/2063.
Ir-Repubblika Bolivarjana tal-Venezwela ma kkonfutatx din I-interpretazzjoni tar-rikors, la
fl-osservazzjonijiet bil-miktub taghha u lanqas matul is-seduta.

Konsegwentement, hemm lok 1li jigi kkunsidrat 1li, sa fejn huwa indirizzat kontra
r-Regolament 2017/2063, ir-rikors jirrigwarda biss 1-Artikoli 2, 3, 6 u 7 (iktar ’il quddiem
id-“dispozizzjonijiet ikkontestati”).

Fuq l-ammissibbilta

[I-Kunsill iqajjem tliet motivi ta’ inammissibbilta, jigifieri, l-ewwel nett, li r-Repubblika Bolivarjana
tal-Venezwela ma ghandhiex interess guridiku, it-tieni nett, li ma hijiex direttament ikkoncernata
mid-dispozizzjonijiet ikkontestati u, it-tielet nett, li hija ma hijiex “persuna fizika jew guridika” fis-sens
tar-raba’ paragrafu tal-Artikolu 263 TFUE.

II-Qorti Generali tqis li ghandha tinghata decizjoni dwar l-ammissibbilta tar-rikors billi I-ewwel jigi

ezaminat it-tieni motiv ta’ inammissibbilta invokat mill-Kunsill u bbazat fuq il-fatt li r-Repubblika
Bolivarjana tal-Venezwela ma hijiex direttament ikkonc¢ernata mid-dispozizzjonijiet ikkontestati.

II-Kunsill isostni li, fis-sens tar-raba’ paragrafu tal-Artikolu 263 TFUE, ir-Repubblika Bolivarjana
tal-Venezwela ma hijiex direttament ikkoncernata mid-dispozizzjonijiet ikkontestati.

Fdan ir-rigward, il-Kunsill isostni li r-Repubblika Bolivarjana tal-Venezwela ma tistax issostni li hija
direttament ikkoncernata mid-dispozizzjonijiet ikkontestati billi targumenta li dawn ghandhom I-ghan
li jgieghluha ttemm il-politika taghha. Fil-fatt, il-kwistjoni dwar jekk att jaffettwax direttament
is-sitwazzjoni legali ta’ rikorrent tiddependi mill-kontenut ta’ dan l-att, u mhux mill-ghan tieghu.

Barra minn hekk, att li jipprojbixxi attivita jipproduci effetti diretti biss fuq is-sitwazzjoni ta’ dawk li
jezercitaw tali attivita. Ir-riperkussjonijiet ta’ din il-projbizzjoni fuq persuni ohra ma jistghux jigu
kkunsidrati bhala li jirrizultaw direttament mill-att inkwistjoni. Issa, id-dispozizzjonijiet ikkontestati
ma jimponu ebda projbizzjoni fuq ir-Repubblika Bolivarjana tal-Venezwela. Skont l-Artikolu 20
guridici li jagghu taht il-gurisdizzjoni tal-Unjoni Ewropea milli jbighu jew milli jesportaw, direttament
jew indirettament, taghmir u teknologija lill-Venezwela u jipprovdulha certi servizzi konnessi.

Ir-Repubblika Bolivarjana tal-Venezwela twiegeb li l-fatt li 1-Artikolu 20 tar-Regolament 2017/2063
jehlisha a priori mill-kamp ta’ applikazzjoni tieghu ma jipprekludihx milli jipproduci effetti legali
fir-rigward taghha. L-Artikoli 75 u 215 TFUE jawtorizzaw precizament lill-Unjoni sabiex tadotta
sanzjonijiet ekonomici intizi li jipproducu l-effetti taghhom fpajjizi terzi. Id-dispozizzjonijiet
ikkontestati jipprojbixxu fdan il-kaz li jigu pprovduti taghmir militari, teknologija, softwer, kif ukoll
servizzi konnessi, sabiex jigi evitat li din tuzahom ghal hekk-imsejha finijiet ta’ repressjoni interna u
sabiex iwassluha biex tbiddel l-allegata politika taghha ta’ repressjoni. Sabiex jintlahaq dan l-ghan,
id-dispozizzjonijiet ikkontestati jillimitaw l-ezercizzju ta’ certi drittijiet li r-Repubblika Bolivarjana
tal-Venezwela setghet tibbenefika minnhom skont id-dritt internazzjonali, bhad-dritt li tinnegozja jew
li tikkonkludi kuntratti mal-fornituri Ewropej ta’ servizzi u ta’ taghmir.

Ghandu jitfakkar li, skont gurisprudenza stabbilita, il-kundizzjoni li persuna fizika jew guridika ghandha
tkun direttament ikkoncernata mid-decizjoni li tkun is-suggett tar-rikors, kif previst fir-raba’ paragrafu
tal-Artikolu 263 TFUE, tirrikjedi li jigu ssodisfatti zewg kriterji kumulattivi, jigifieri li I-mizura
kkontestata, minn naha, tipproduci direttament effetti fuq is-sitwazzjoni legali tar-rikorrenti u,
min-naha l-ohra, li ma thalli ebda setgha diskrezzjonali lid-destinatarji taghha li ghandhom
jimplementawha, peress li din hija ta’ natura purament awtomatika u tirrizulta biss mil-legizlazzjoni
tal-Unjoni, minghajr applikazzjoni ta’ regoli intermedjarji ohra (digriet tat-8 ta’ Ottubru 2015,
Agrotikos Synetairismos Profitis Ilias vs II-Kunsill, T-731/14, mhux ippubblikata, EU:T:2015:821,
punt 26, u s-sentenza tat-13 ta’ Settembru 2018, Almaz-Antey vs IlI-Kunsill, T-515/15, mhux
ippubblikata, EU:T:2018:545, punt 62).

Ghandu jitfakkar ukoll li, sabiex jigi ddeterminat jekk att jipproducix effetti legali, ghandu jsir
riferiment b’'mod partikolari ghall-ghan tieghu, ghall-kontenut tieghu, ghall-portata tieghu,
ghas-sustanza tieghu, kif ukoll ghall-kuntest guridiku u fattwali li fih dan jigi adottat (ara d-digriet tat-
8 ta’ Marzu 2012, Octapharma Pharmazeutika vs EMA, T-573/10, EU:T:2012:114, punt 30 u
l-gurisprudenza ccitata).

Fdan il-kaz, id-dispozizzjonijiet ikkontestati jinkludu, l-ewwel nett, projbizzjoni ta’ bejgh jew ta’
provvista lil kull persuna fizika jew guridika, lil kull entita jew lil kull organu fil-Venezwela ta’ armi, ta’
taghmir militari jew ta’ kull taghmir iehor li jista’ jintuza ghal finijiet ta’ repressjoni interna, kif ukoll ta’
taghmir, ta’ teknologija jew ta’ softwer ta’ monitoragg. Id-dispozizzjonijiet ikkontestati jinkludu, it-tieni
nett, projbizzjoni li jigu pprovduti lil dawn l-istess persuni fizici jew guridici, entitajiet jew organi
fil-Venezwela servizzi finanzjarji, teknic¢i jew ta’ natura differenti b’rabta ma’ dan it-taghmir u
t-teknologiji.

L-Artikolu 20 tar-Regolament 2017/2063 jillimita l-applikazzjoni tal-projbizzjonijiet imsemmija iktar ’il
fuq ghat-territorju tal-Unjoni, ghall-persuni fizi¢i ¢ittadini ta’ Stat Membru u ghall-persuni guridici
kkostitwiti skont id-dritt ta’ wiehed minnhom kif ukoll ghall-persuni guridici, entitajiet u organi
fir-rigward ta’ kull tranzazzjoni kummercjali mwettqa kompletament jew parzjalment fl-Unjoni.

Min-naha l-ohra, id-dispozizzjonijiet ikkontestati ma jimponux projbizzjonijiet fuq ir-Repubblika
Bolivarjana tal-Venezwela. L-iktar l-iktar, id-dispozizzjonijiet ikkontestati jistghu jkollhom effetti
Stat Membru u fuq il-persuni guridici kkostitwiti skont id-dritt ta’ wiehed minnhom jistghu jkollhom
bhala konsegwenza li jillimitaw is-sorsi li minghandhom ir-Repubblika Bolivarjana tal-Venezwela tista’
tikseb il-prodotti u s-servizzi inkwistjoni.

Certament, fis-sentenza tat-13 ta’ Settembru 2018, Almaz-Antey vs Il-Kunsill (T-515/15, mhux
ippubblikata, EU:T:2018:545), il-Qorti Generali ¢ahdet l-argument li s-sitwazzjoni legali ta’ entita
stabbilita barra mill-Unjoni ma kinitx direttament affettwata minn mizuri li kienu intizi li jipprojbixxu
lill-operaturi tal-Unjoni milli jwettqu certi tipi ta’ tranzazzjonijiet maghha. Fil-fatt, il-Qorti Generali
ddecidiet li 1-projbizzjoni lill-operaturi tal-Unjoni milli jwettqu tali tranzazzjonijiet kienet tammonta
ghal li r-rikorrenti tkun ipprojbita milli twettaq it-tranzazzjonijiet inkwistjoni maghhom (ara, fdan
is-sens, is-sentenza tat-13 ta’ Settembru 2018, Almaz-Antey vs Il-Kunsill, T-515/15, mhux
ippubblikata, EU:T:2018:545, punt 65).

Madankollu ghandu jigi rrilevat li, fil-kawza li tat lok ghas-sentenza tat-13 ta’ Settembru 2018,
Almaz-Antey vs IlI-Kunsill (T-515/15, mhux ippubblikata, EU:T:2018:545), ir-rikorrenti kienet
espressament imsemmija fl-att ikkontestat. Fil-fatt isimha kien jinsab fl-anness tad-decizjoni
kkontestata bhala impriza li lilha kien ipprojbit il-bejgh jew il-provvista tal-prodotti u s-servizzi
inkwistjoni.

Ghall-kuntrarju, fil-kawza prezenti, ir-Repubblika Bolivarjana tal-Venezwela ma hijiex, bhala Stat,
esplicitament u specifikament imsemmija fid-dispozizzjonijiet ikkontestati b’'mod komparabbli
mar-rikorrenti fil-kawza li tat lok ghas-sentenza ¢¢itata hawn fugq.

Barra minn hekk, il-Kunsill gustament sostna li r-Repubblika Bolivarjana tal-Venezwela ma tistax tigi
assimilata ma’ operatur bhar-rikorrenti fil-Kawza T-515/15. Fil-fatt, il-metodi ta’ azzjoni
tar-Repubblika Bolivarjana tal-Venezwela ma jistghux jigu ridotti ghal attivita purament kummerd¢jali,
kif hija stess tammetti. B’hekk, Stat jitwassal sabiex jezercita prerogattivi ta’ awtorita pubblika b’'mod
partikolari fil-kuntest ta’ attivitajiet sovrani, bhalma huma l-missjonijiet ta’ difiza, ta’ pulizija u ta’
monitoragg. Barra minn hekk, kuntrarjament ghal operatur li l-kapacita tieghu hija limitata mill-ghan
tieghu, fil-kwalita taghha ta’ Stat ir-Repubblika Bolivarjana tal-Venezwela ghandha kamp ta’ azzjoni li
huwa kkaratterizzat minn diversita estrema u li ma jistax jigi ridott ghal attivita specifika. Din il-firxa
wiesgha hafna ta’ kompetenzi b’hekk tiddistingwiha minn operatur li abitwalment iwettaq attivita
ekonomika specifika li tkun is-suggett ta’ mizura restrittiva.

Minbarra dan, mill-gurisprudenza jirrizulta li projbizzjonijiet bhal dawk li jimponu d-dispozizzjonijiet
ikkontestati ma jistghux jaffettwaw direttament is-sitwazzjoni ta’ operaturi li ma humiex attivi
fis-swieq inkwistjoni (ara, fdan is-sens, id-digriet tas-6 ta’ Settembru 2011, Inuit Tapiriit Kanatami et
II-Parlament u II-Kunsill, T-18/10, EU:T:2011:419, punt 79). B’hekk, fis-sentenza tat-
13 ta’ Settembru 2018, Almaz-Antey vs Il-Kunsill (T-515/15, mhux ippubblikata, EU:T:2018:545,
punt 66), il-Qorti Generali specifikament ikkonstatat li r-rikorrenti kienet kumpannija attiva fis-settur
tad-difiza msemmi fid-dispozizzjonijiet rilevanti tal-att ikkontestat.

Issa, fil-kawza prezenti, ir-Repubblika Bolivarjana tal-Venezwela tipproduci data stabbilita mill-Eurostat
li minnha jirrizulta li l-valur totali tat-tranzazzjonijiet kummercjali mal-Venezwela li jikkoncernaw
il-beni koperti mid-dispozizzjonijiet ikkontestati kien jitla® ghal EUR 76 miljun fl-2016, ghal
EUR 59 miljun fI-2017 u kien xejn 1-2018.

Madankollu, ghalkemm din id-data tista’ taghti prova tal-effikacja tad-dispozizzjonijiet ikkontestati, ma
hijiex ta’ natura li turi li, meta xtrat il-prodotti u s-servizzi inkwistjoni, ir-Repubblika Bolivarjana
tal-Venezwela agixxiet bhala entita li tista’ tixxebbah ma’ operatur ekonomiku attiv fis-swieq
inkwistjoni u mhux fil-kuntest tal-attivitajiet sovrani taghha.

Fl-ahhar nett, fl-assenza ta’ titolu, bhal kuntratt, li r-Repubblika Bolivarjana tal-Venezwela allegatament
uriet l-ezistenza tieghu quddiem il-Qorti Generali, il-possibbilta, ghaliha, li tistabbilixxi relazzjoni ta’
portata legali ma’ operaturi tal-Unjoni tirrizulta li hija purament spekulattiva u li tista’ tirrizulta biss
minn negozjati futuri u ipotetic¢i. Il-projbizzjonijiet stabbiliti mid-dispozizzjonijiet ikkontestati ma
jistghux ghaldagstant jitqiesu bhala li jaffettwaw, bhala tali, is-sitwazzjoni legali tar-Repubblika
Bolivarjana tal-Venezwela.

Ir-Repubblika Bolivarjana tal-Venezwela tfakkar, certament, li, skont gurisprudenza stabbilita,
ic-cirkustanza li att tal-Unjoni jipprekludi lil persuna guridika pubblika milli tezercita, kif hija ghandha
l-intenzjoni taghmel, il-kompetenzi taghha taffettwa direttament il-pozizzjoni legali taghha, b’'mod li
dan l-att jikkoncernaha direttament.

Madankollu, il-gurisprudenza li qieghda tirreferi ghaliha r-Repubblika Bolivarjana tal-Venezwela giet
applikata fkawzi li jikkoncernaw l-ghoti ta’ ghajnuniet pubblic¢i lil entitajiet infrastatali (ara, fdan
is-sens, is-sentenzi tat-8 ta’ Marzu 1988, Exécutif régional wallon u Glaverbel vs Il-Kummissjoni,
62/87 u 72/87, EU:C:1988:132, punti 6 u 8; tat-30 ta’ April 1998, Vlaamse Gewest vs [I-Kummissjoni,
T-214/95, EU:T:1998:77, punt 29, u tas-26 ta’ Novembru 2015, Comunidad Auténoma del Pais Vasco
u Itelazpi vs II-Kummissjoni, T-462/13, EU:T:2015:902, punt 34), fil-qasam agrikolu u d-dazji
applikabbli ghall-prodotti agrikoli imposti fuq Stat Membru futur qabel l-adezjoni tieghu (ara, fdan
is-sens, is-sentenza tal-10 ta’ Gunju 2009, Il-Polonja vs Il-Kummissjoni, T-257/04, EU:T:2009:182,
punti 56 sa 58), kif ukoll fir-rigward ta’ legizlazzjoni tac¢-cirkolazzjoni tal-karozzi (ara, fdan is-sens,
is-sentenza tat-13 ta’ Dicembru 2018, Ville de Paris, Ville de Bruxelles u Ayuntamiento de Madrid vs
II-Kummissjoni, T-339/16, T-352/16 u T-391/16, taht appell, EU:T:2018:927, punt 50). Issa, fdawn
il-kawzi kollha, l-atti inkwistjoni kienu jirrestringu direttament l-ezercizzju, mill-persuni guridici
pubbli¢i inkwistjoni, tal-kompetenzi materjali taghhom. Min-naha l-ohra, fdan il-kaz,
id-dispozizzjonijiet ikkontestati ma jipprojbixxux direttament lir-Repubblika Bolivarjana tal-Venezwela
milli tixtri u li timporta t-taghmir inkwistjoni u li tikseb is-servizzi inkwistjoni. Huma ma jaffettwawx
il-kapacita taghha 1i tezercita d-drittijiet sovrani taghha fuq l-ispazji u I-beni suggetti
ghall-gurisdizzjoni taghha u ma hemm xejn fir-Regolament 2017/2063 li jippermetti li jitqies li
l-intenzjoni tal-Kunsill kienet li titnaqqas il-kapacita legali taghha. Fid-dawl tad-dritt ta’ kull Stat —
jew assocjazzjoni ta’ Stati — li jiddeciedi b’'mod sovran il-mod kif ghandu l-intenzjoni li jzomm
relazzjonijiet ekonomici ma’ Stati terzi, il-mizuri inkwistjoni jirrestringu l-iktar 1-iktar, b’'mod indirett,
l-opportunitajiet tar-Repubblika Bolivarjana tal-Venezwela f'dan ir-rigward.

Fid-dawl ta’ dak kollu li ntqal iktar il fuq, ghandu jigi kkonstatat li s-sitwazzjoni legali tar-Repubblika
Bolivarjana tal-Venezwela ma hijiex direttament affettwata mid-dispozizzjonijiet ikkontestati.

Ir-Repubblika Bolivarjana tal-Venezwela ssostni barra minn hekk li d-dispozizzjonijiet ikkontestati
jnaqqsu r-relazzjonijiet ekonomi¢i u finanzjarji li hija ghandha mal-imprizi tal-Unjoni. Hija ssostni li
tali effett ekonomiku ghandu jittiehed inkunsiderazzjoni sabiex jigi evalwat il-locus standi taghha.

Huwa minnu lj, fis-sentenza taghha tat-3 ta’” Mejju 2018, Distillerie Bonollo et vs I1-Kunsill (T-431/12,
taht appell, EU:T:2018:251, punti 51 sa 53), iccitata mir-Repubblika Bolivarjana tal-Venezwela, il-Qorti
Generali ddecidiet li, ghalkemm l-in¢idenza diretta kienet limitata ghall-effetti legali, kull rikors
ipprezentat minn produttur tal-Unjoni kontra regolament li jimponi dazji antidumping ghandu jkun
iddikjarat inammissibbli b’'mod sistematiku, l-istess bhal fil-kaz ta’ kull rikors ipprezentat minn
kompetitur tal-benefi¢jarju ta’ ghajnuna ddikjarata inkompatibbli mas-suq intern mill-Kummissjoni fi
tmiem procedura ta’ investigazzjoni formali u kull rikors ipprezentat minn kompetitur kontra
decizjoni li tiddikjara koncentrazzjoni kompatibbli mas-suq intern. Barra minn hekk, fis-sentenzi

taghha tat-13 ta’ Settembru 2018, NK Rosneft et vs IlI-Kunsill (T-715/14, mhux ippubblikata, taht
appell, EU:T:2018:544, punti 80 u 81), u tat-13 ta’ Settembru 2018, Gazprom Neft vs Il-Kunsill
(T-735/14 u T-799/14, EU:T:2018:548, punti 88, 89 u 97), moghtija prec¢izament fil-qasam tal-mizuri
restrittivi, il-Qorti Generali ddecidiet li, sabiex tigi stabbilita l-in¢idenza diretta ta’ persuni, indikati
b’isimhom fl-atti inkwistjoni, u li, permezz ta’ dokumenti prodotti quddiem il-Qorti Generali, ikunu
wrew li huma kienu attivi fis-suq milqut minn restrizzjonijiet fuq l-esportazzjoni, kellhom jittiehdu
inkunsiderazzjoni mhux biss l-effetti ta’ dawn ir-restrizzjonijiet fuq il-pozizzjoni legali ta’ dawn
il-persuni, izda wkoll l-effetti materjali taghhom fughom.

Madankollu, mill-punti 37 sa 40 iktar il fuq jirrizulta li r-Repubblika Bolivarjana tal-Venezwela ma
wrietx li hija kellha tigi assimilata ma’ operatur attiv fil-qasam tal-prodotti u tas-servizzi koperti
mid-dispozizzjonijiet ikkontestati.

Konsegwentement, il-fatt li d-dispozizzjonijiet ikkontestati jipprojbixxu lill-operaturi stabbiliti fl-Unjoni
milli jkollhom relazzjonijiet ekonomici u finanzjarji ma’” kull persuna fizika jew guridika, kull entita jew
kull organu fil-Venezwela ma jistax iwassal ghall-konkluzjoni li dawn id-dispozizzjonijiet jikkoncernaw
direttament lir-Repubblika Bolivarjana tal-Venezwela, fis-sens tar-raba’ paragrafu
tal-Artikolu 263 TFUE.

Fl-ahhar nett, ir-Repubblika Bolivarjana tal-Venezwela tosserva li jekk tigi rrifjutata locus standi, hija
tigi m¢ahhda minn kull protezzjoni gudizzjarja sa fejn, fl-assenza ta’ mizuri nazzjonali ta’ ezekuzzjoni,
hija ma tkunx tista’ tadixxi lill-qrati tal-Istati Membri.

Madankollu, ghandu jitfakkar li l-kundizzjonijiet ta’ ammissibbilta previsti fir-raba’ paragrafu
tal-Artikolu 263 TFUE ghandhom c¢ertament jigu interpretati fid-dawl tad-dritt ghal protezzjoni
gudizzjarja effettiva, izda wkoll 1li dan id-dritt ma jistax madankollu jwassal sabiex dawn
il-kundizzjonijiet, li huma previsti espressament mit-Trattat FUE, jigu michuda (ara d-digriet tat-
28 ta’ Settembru 2016, PAN Europe et vs Il-Kummissjoni, T-600/15, EU:T:2016:601, punt 50 u
l-gurisprudenza c¢citata).

Konsegwentement, ir-rikors ghandu jigi michud bhala inammissibbli sa fejn huwa dirett kontra
d-dispozizzjonijiet ikkontestati.

Fugq ir-rikors sa fejn huwa intiz ghall-annullament tad-Decizjoni 2018/1656 u tar-Regolament ta’
Implimentazzjoni 2018/1653 wara l-adattament tat-talbiet tar-rikors

Ir-Repubblika Bolivarjana tal-Venezwela ssostni li 1-Artikolu 1(1) tad-Decizjoni 2018/1656 jemenda
l-ewwel paragrafu tal-Artikolu 13 tad-Decizjoni 2017/2074 u b’hekk jestendi I-perijodu ta’
applikazzjoni taghha sal-14 ta’ Novembru 2019. Hija ssostni li, skont il-premessa 2
tad-Decizjoni 2018/1656, din l-estensjoni giet deciza “[a]bbazi ta’ riezami” tad-Decizjoni 2017/2074.
Ir-Repubblika Bolivarjana tal-Venezwela ssostni wkoll li r-Regolament ta’ Implimentazzjoni 2018/1653
gie adottat wara ezami mill-gdid tas-sitwazzjoni fil-Venezwela skont 1-Artikolu 17(4) tar-Regolament
Nru 2017/2063. Konsegwentement, mid-Decizjoni  2018/1656 u  mir-Regolament  ta’
Implimentazzjoni 2018/1653 jirrizulta li r-Repubblika Bolivarjana tal-Venezwela tibqa’ suggetta
ghall-mizuri restrittivi previsti mid-De¢izjoni 2017/2074 u mir-Regolament 2017/2063 matul sena
addizzjonali. Issa, meta att inizjalment ikkontestat jigi estiz permezz ta’ att sussegwenti fil-mori
tal-kawza, dan l-att sussegwenti ghandu jigi kkunsidrat bhala element gdid li jippermetti lir-rikorrent
jadatta r-rikors tieghu.

Madankollu, peress li d-dispozizzjonijiet ikkontestati ma jikkon¢ernawx direttament lir-Repubblika

Bolivarjana tal-Venezwela, l-istess japplika ghar-Regolament ta’ Implimentazzjoni 2018/1653. Fil-fatt,
dan ir-regolament jemenda l-Anness IV tar-Regolament 2017/2063 kif emendat, ghall-ewwel darba,

bir-Regolament ta’ Implimentazzjoni tal-Kunsill (UE) 2018/88, tat-22 ta’ Jannar 2018, li jimplimenta
l-imsemmi regolament (GU 2018, L 16I, p. 6). Issa, ir-Repubblika Bolivarjana tal-Venezwela ma
tikkontestax il-kontenut tal-imsemmi Anness IV.

Barra minn hekk, mill-Artikolu 86 tar-Regoli tal-Procedura jirrizulta li, fil-kuntest ta’ nota ta’
adattament, rikorrent jista’ jitlob l-annullament ta’ att li jissostitwixxi jew li jemenda att iehor biss jekk
l-annullament ta’ dan tal-ahhar ikun intalab fir-rikors (ara, fdan is-sens, is-sentenza tal-
25 ta’ Jannar 2017, Almaz-Antey Air and Space Defence vs IlI-Kunsill, T-255/15, mhux ippubblikata,
EU:T:2017:25, punti 37 sa 39 u l-gurisprudenza ccitata). Issa, hekk kif josserva I-Kunsill,
id-Decizjoni 2018/1656 temenda d-Decizjoni 2017/2074, 1i taghha r-Repubblika Bolivarjana
tal-Venezwela ma talbitx l-annullament fl-att promotur taghha.

Ghaldagstant, ir-rikors, sa fejn huwa intiz ghall-annullament tad-Decizjoni 2018/1656 u
tar-Regolament ta’ Implimentazzjoni 2018/1653, ghandu wkoll jigi mi¢hud bhala inammissibbli.

Fid-dawl ta’ dak kollu li ntqal iktar il fuq, ir-rikors ghandu jigi michud kollu kemm hu bhala
inammissibbli, minghajr ma hemm bzonn li tinghata decizjoni fuq iz-zewg motivi l-ohra ta’
inammissibbilta mgajma mill-Kunsill.

Fuq l-ispejjez

Skont I-Artikolu 134(1) tar-Regoli tal-Procedura, il-parti li titlef il-kawza ghandha tigi kkundannata
ghall-ispejjez, jekk dawn ikunu ntalbu.

Peress li r-Repubblika Bolivarjana tal-Venezwela tilfet, hemm lok li tigi kkundannata tbati l-ispejjez
taghha stess kif ukoll dawk tal-Kunsill, skont it-talbiet tieghu.

Ghal dawn il-motivi,

IL-QORTI GENERALI (Ir-Raba’ Awla Estiza)
tiddikjara u tiddeciedi:
1) Ir-rikors huwa michud.

2) Ir-Repubblika Bolivarjana tal-Venezwela ghandha tbati l-ispejjez taghha stess kif ukoll dawk
tal-Kunsill tal-Unjoni Ewropea.

Kanninen Schwarcz Iliopoulos

Calvo-Sotelo Ibanez-Martin Reine
Moghtija f'qorti bil-miftuh fil-Lussemburgu, fl-20 ta’ Settembru 2019.

Firem

